Domenie ai 5 di Mar¢dal 2017 alis 10 a
buinore, inte sede di Pala¢ Mantica in
vie Manin 18 a Udin, si da dongje la
Assemblee Gjeneral Ordenarie dai
Socis da la Societat Filologjiche
Furlane. Come ogni an si rive a chest
apontament par fa un belang no dome
finanziari, ma angje da lis ativitats che
la Societat e a fat 'an passat e di chés
gnovis in program. L'ordin dal di al
previot di fat l’esam e l'aprovazion dal
belang 2016 e dai documents di
prevision pal 2017.

Lincuintri si vierzara cul discors dal
president Federico Vicario che, cu la
relazion moral, al presentara i
moments plui impuartants dal 2016: la
"Fraie de Vierte" si & tignude a
Secuals, publicant un numar special da
la riviste "Sot la Nape", eil Congrés
social a Martigna, cun ancje la
presentazion dal numar unic par cure
di Carlo Venuti. Plui di cent a son stadis
lis manifestazions cjapadis dentri da la
tierce edizion da la "Setemane de
culture furlane", in Mai, iniziativis di
tangj gjenars sui diviers aspiets, da la
storie al ambient, da la leterature a la
lenghe, da la musiche a l'art.

Di la dai events, simpri central pe
Societat e je la ativitat di didatiche e
formazion, cui cors pratics di lenghe e
culture furlane tigndts in 24 comuns
dal Fridl cu la poie da L'Arlef, la che a
an partecipat 350 corsiscj. Dentri da la
Biblioteche social a van indenant lis
voris diincressite e inzornament dai
catalics: di resint al & stat donat, di
bande da la famee, il font dal musicist
Luigi Garzoni. Cun di plui, juste la
setemane stade si é rivats a la scree dal
Centri di documentazion, ricercje e
sperimentazion didatiche.

Tal secont moment da l'assemblee al
vignara presentatil document di
prevision pal 2017. Angjeil gnfan al
sara plen diiniziativis: dai 4 ai 14 di
Mai si fasara une gnove edizion da la
"Setemane de culture furlane", che si
slargjara ancje tes provinciis di Belum,
Trevis e Vignesie e si sierara cu la
"Fraie de Vierte" tai comuns di
Flaiban, Merét di Tombe e Sedean. Il
Congres social al saraa Muegeasonin
program ancje tantis altris
manifestazions e la stampe di gnovis
publicazions.

Premi "Chino Emacora”
Scuele e marilenghe

a Societat Filologjiche Furlane, I'Ent Fritl tal Mont e il Ducat dai
vins furlans a promovin la tierce edizion dal premi "Chino
Ermacora", patrocinat dal Ufici Scolastic Regjonal pal Fritil
Vignesie Julie e da I'Arlef (Agjenzie Regjonal pe Lenghe Furlane).

di Fevrar a an jemplat I'auditorium de
Regjon par batia Docuscuele, il gnaf Centri
di Documentazion pe scuele furlane nasstit
de intese jenfri Arlef e Societat Filologjiche.
Si trate di une struture che simet a
disposizion dai mestris par rinfuarci
l'insegnament dal furlan a scuele traviers la
racuelte e la difusion des buinis pratichis
che a vegnin metudis ogni di in vore intes
scuelis. E a son pardabon tantis: un grum
za cjapadis st di Lucio Peressi inte
Biblioteche di Pala¢c Mantica (dula che
fisicamentri il Centri al & logat), ma
tantononis a son ancjemo di tira far dai
scansei di insegnants che dispes a fasin
maraveis cui lor fruts ma po no son usats a
condividi cheste 16r competence cui
coleghis parce che e mancje une rét jenfri
dai mestris di furlan. E I'intenzion di
Docuscuele e je propit ché di crea tancj
moments di confront e discussion, parce
che i docents a deventin une comunitat
vierte dula che lis esperiencis di ognidun a
puartin a une cressite global dal
insegnament par furlan.
Dome cussi difat si rivara a passa oltri de
fase dula che i nestris mestris a an scugntt
simpri lavora cuintri dut e cuintri ducj, a
parti dai prejudizis di ciertis fameis par riva
ae contrarietat di buine part dai coleghis:
par fa jentra simpri di plui la marilenghe te
scuele al covente fa capia ducj che i
insegnants di furlan no son bessoi, ma che

aan su di sé il pés de comunitat che a
rapresentin. Une comunitat vierte a
soluzions inovativis di insegnament
soredut inte suaze plui moderne di
aprendiment, che e je ché dal
plurilenghisim. Une oportunitat che i arléfs
des nestris scuelis a puedin vé in soreplui
rispiet a chei di tancj altris teritoris: baste
che e vegni valorizade, e no ¢oncjade, dal
sisteme scolastic. Massime intai ultins agns,
dut cas, cheste vision e sta cjapant simpri
plui pit e e je ché che e jude di plui a
insuaza il furlan te programazion curicolar:
e tace la lenghe a ogni prejudizi e e permet
di da ancje aes fameis une vision no dome
identitarie, ma ancje cultural e social de
valence de nestre lenghe dentri e far des
scuelis.

Vint claris chestis ideis tal cjaf, Docuscuele
si € mot inte maniere plui concrete
pussibile: lant a produsi come prin sfuarg
tangjibil de s6 azion 5 picui volums clamats
"Marilenghe te scuele", che a son stats dats
ai mestris par dopraju inte 16r azion di
insegnament. A son plens di unitats
didatichis che a son za stadis sperimentadis
dai lor autors intes aulis cui fruts, e cuindi a

Insegnan e progjets
in rét cun Docuscuele

son un jutori pratic pal lavor di
programazion. I percors a son za divid{its
par classe: prime, seconde, tierce, cuarte,
cuinte. La esposizion di chescj modui di
insegnament e je stade pardabon I'element
in plui dal incuintri di scree dal Centri di
documentazion. E stant I'interes mostrat
dai mestris, cumo si cirara di vigni incuintri
ancje aes scuelis dal teritori organizant
altris presentazions ator pal Fritl
scomencant propit di Gurize, scune de
Filologjiche ma ancje laboratori moderni di
insegnament: difat une des docentis che a
an realizadis lis lezions di "Marilenghe te
scuele" e je Monica Medeot dal Istittit
Comprensif di Cormons, e a son tancj i
mestris che a lavorin par da rispueste ae
domande des fameis di insegna il furlan ai
1or fis. Cheste domande intal Fritl di Jevat e
reste alte (parsore dal 70 par cent) ancje se
di an in an e regjistre variazions no simpri
spiegabilis, e che a laressin tamesadis.
Ancje par chest al covente struturd simpri
mior I'insegnament, e da ai docents di
furlan une funzion di protagoniscj:
Docuscuele al nas cun cheste ambizion.
Walter Tomada

Premi leterari

colaborazion cu la

"Dolfo Zorzut"

1 Comun di Cormons, in

Associazion "Amis da Mont

Quarine", la Societat
Filologjiche Furlane e I'Arlef, al
bandis la cuinte edizion dal

1l concors al premie i mior progjets didatics leats al insegnament da la
lenghe, storie, ambient, teritori, materiis didatichis, culture e tradizions

dal Fridl. Al e destinat a dutis lis classis da lis scuelis da I'infanzie,

primariis e secondariis di prin grat dai
Istittits comprensifs da lis provinciis di
Guriza, Pordenon e Udin.

Par partecipd, si a di manda a la segretarie
dal premi (li da la Societat Filologjiche
Furlane, vie Manin 18, 33100 Udin) une
copie dal propri progjet didatic su cjarte,
in format digjital o multimedial, insiemi a
la schede anagrafiche cui dats di
riferiment dal progjet, che si pues
discjama dal sit internet
www.filologicafriulana.it, 1a che si cjate
ancje il regolament par intir. Su la buste al
vara di jessi ripuartat chest riferiment:
"Chino Ermacora - Concorso per progetti

didattici sul Friuli". Par partecipa
al e timp fin ai 14 di Avril dal 2017.
Ducj i materiai a vignaran
depositats tal Centri di
documentazion, ricercje e
sperimentazion didatiche da la
scuele furlane che si cjate inte
biblioteche da la Filologjiche. I
criteris di valutazion dai lavors a
includin la cualitat, I'inovativitat,
I'atualitat dal progjet, i siei
contignfits e la lenghe doprade
(talian o furlan). I ents promotors
sirisiervin il dirit di publica i mi6r

progjets sedi su cjarte sedi su un
sit internet che al vignara
comunicat. La Societat
Filologjiche e trasmetara ai Istittits
comprensifs e ai docents di
riferiment da lis classis vincidoris
e segnaladis il ltic, l'ore e la date
dala cerimonie di premiazion,
dentri da la fin dal an scolastic.
Par informazions si pues clama il
numar 0432 501598 int. 5 (di lunis
avinars a matine dalis 9 ala une),
o scrivi une e-mail a la direzion
info@scuelefurlane.it.

premi leterari "Dolfo Zorzut",
intitulat a la memorie dal scritor
furlan cormonés. Il teme di chest

an al e "Tieris di incuintris". Il
concors si divit in tré sezions:
narative, poesie e une categorie pai students. I tescj presentats a

an di jessi inedits, scrits

in cualsisei lenghe uficial o minoritarie,

pur ch’a vedin une traduzion par talian, furlan o sloven.
I tescj a an di riva dentri di misdi dai 21 di Avril dal 2017, a man o
cun racomandade, a la Biblioteche Comunal, vie Matteotti 77 -

34071 Cormons; si pues

ancje mandaju par pueste eletroniche

certificade a la direzion comune.cormons@certgov.fvg.it. I
vincidors dal concors e i autors segnalats a vignaran premiats in
ocasion da la "Fieste da Viarte" ai 21 di Mai, in Pala¢ Locatelli. Par
lei il regolament par intir e par informazions, clama la Biblioteche

al numar 0481 61451.




